
ZASTUPNIČKA INICIJATIVA

Na 33. Radnoj sjednici Skupštine Kantona Sarajevo, zakazanoj 02.10.2017. 
godine, upućujem inicijativu Ministarstvu obrazovanja KS i nadam se njenoj što 
skorij oj realizacij i.

Sigurna sam da ste svi upoznati sa kampanjom simboličnog naziva ‘’Gdje je moja 
škola”, koja se odnosi na više stotina djece sa poteškoćama u razvoju, za koje je 
upitan pristup adekvatnom obrazovanju. Svaki propušteni sat stručnog rada sa 
njima je veliki gubitak za njihov daljni razvoj.

U toku više od sedam godina postojanja, organizacija Edukacija za sve - EDUS je 
u potpunosti ispunila svoju misiju unapređujući postojeći obrazovni sistem kroz 
uspostavljanje naučnog modela za ranu detekciju i intervenciju, te obrazovanje 
djece s poteškoćama, kroz individualni pristup i uz primjenu najnovijih saznanja. 
EDUS je uspostavio za naše prostore jedinstveni odgojno-obrazovni i model rane 
intervencije, o čijem kvalitetu najbolje govori ogroman interes roditelja iz cijelog 
regiona i šire, te mjerljivi rezultati za svako dijete.

Nažalost za djecu naše zemlje, EDUS-ove mogućnosti se tu iscrpljuju: zbog 
velikog broja djece i hitnosti njihovih potreba, bez znatno aktivnijeg učešća 
vladinog sektora, tj. ministarstava i ustanova, te lokalne zajednice, u definisanju 
pravnog i institucionalnog okvira ovakvog rada i budžetiranju radnih mjesta 
stručnjaka koji rade s djecom unutar ovog programa, prava funkcija uspostavljenog 
modela: diseminacija znanja, dalje jačanje i širenje te potpuna integracija u sistem, 
ne može se održati.



u tom slučaju, EDUS će nastaviti svoje aktivnosti kao NVO, ali model će se, silom 
prilika, za ovdašnji obrazovni sistem ugasiti. To će istovremeno biti i gubitak 
jedinstvene prilike da se kvalitetno i sistemski adresira ogromna potreba koja 
postoji u oblasti obrazovanja i podrške djeci s poteškoćama i šta više, da se postane 
lider u ovoj oblasti u regionu. Ipak, tek kad se sagledaju pojedinačna djeca i 
uporedi njihovo stanje prije i poslije EDUS-a može se u potpunosti razumijeti 
ozbiljnost položaja u kojem su se našle brojne porodice pa je razumljiva i reakcija 
roditelja koji svoje dijete ne žele prepustiti stihiji.

Stoga upućujem inicijativu Vladi Kantona Sarajevo da se HITNO formira 
interresoma radna grupa, koju bi sačinjavali predstavnici Ministarstva obrazovanja. 
Ministarstva zdravstva. Ministarstva fmansija i Ministarstva za rad i socijalnu 
politiku KS, a koja bi, po ubrzanoj proceduri, analizirala problematiku i Skupštini 
KS iznijela prijedloge za rješenje.

Ovim putem Vladi predlažem i uvrštavanje na dnevni red naredne sjednice, ili čak 
organizevanje tematske sjednice na temu: Sistemsko rješenje rane intervencije i 
obrazovanja djece sa poteškoćama u razvoju.

Sarajevo, 02.10.2017. godine

Zastupnica u Skupštini Kantona Sarajevo

